
ODJELJENJE U MAGLAJU                                                                                                    
Broj: 42 1 V 022939 25 V

Maglaj, 17.06.2025. godine

Općinski sud u Zavidovićima – Odjeljenje suda u Maglaju, sudija Seka  Bradarić  u pravnoj stvari predlagatelja, F. M., sin A., iz Ž., …, kojeg zastupa punomoćnik, F. M., advokat iz Ž., protiv protivnika predlagača: 1. I. M.a, sin A., iz Z., ….., 2. D. M., rođ. V., kći B., iz Ž., …. 3. D. M., sin I., iz Ž., …, 4. R. M., kći K., iz Ž., …, 5. I. M., rođ. L., kći P., iz M., …, radi diobe nekretnina u suvlasništvu i suposjedu, v.s. 1.000,00 KM, van ročišta, dana 17.06.2025. godine, donio je sljedeće:
R J E Š E NJ E
Prijedlog za pokretanje vanparničnog postupka se u ovoj pravnoj stvari odbacuje.
     Obrazloženje

Ovom  sudu je dana 21.5.2025. godine od strane predlagatelja podnesen prijedlog za diobu  nekretnina u suvlasništvu i suposjedu u kome su kao protivnici predlagača označene osobe u to vrijeme upisane kao posjednici u p.l. br. .., k.o. …, te priložen navedeni p.l. i kopija katastarskog plana br. ... k.o. ...

Odredbom čl. 162. st. 2 Zakona o vanparničnom postupku (Službene novine FBiH br. 2/98, 39/04, 73/05 i 11/21- udaljem tekstu: ZVP) propisano je da prijedlog sadrži podatke o predmetu diobe, veličini dijela i o drugim stvarnim pravima svakog suvlasnika. Za nepokretnost moraju se navesti zemljišnoknjižni ili katastarski podaci i priložiti odgovarajući pismeni dokazi o pravu vlasništva, pravu služnosti i drugim stvarnim pravima, kao i o posjedu nepokretnosti. 

Odredbom čl. 53. st. 2 Zakona o parničnom postupku FBiH (“Sl. novine FBiH” br. 53/03, 73/05, 19/06 i 98/15, u daljem tekstu: ZPP) propisano je da tužba mora sadržavati: 1) određen zahtjev u pogledu glavne stvari i sporednih potraživanja (tužbeni zahtjev), 2) činjenice na kojima tužilac zasniva tužbeni zahtjev, 3) dokaze kojima se utvrđuju te činjenice, 4) naznaku vrijednosti spora, 5) druge podatke koje u skladu sa odredbama člana 334. ovog zakona mora imati svaki podnesak, dok je odredbom čl. 2 st. 2 ZVP propisano da se u vanparničnom postupku shodno se primjenjuju odredbe ZPP, ako zakonom nije drugačije određeno. 

Rješenjem   broj 42 1 V 022939 25 V od   28.5.2025. godine sud  je  pozvao  predlagatelju da izvrši ispravku i dopunu prijedloga za diobu tako što će za nepokretnosti navesti zemljišnoknjižne podatke i priložiti odgovarajući pismeni dokaz o pravu suvlasništva (ZK izvadak).

Uvidom  u podnesak  kojim  predlagač  ispravlja  prijedlog  za  diobu  nekretnina  sud  je  utvrdio da  je  kao  vlasnik  nekretnina  predmet  diobe  upisan M.  A.  sin I.  sa  dijelom  1/1. 

      Kako  na  nekretninama   predmet  diobe  nisu  upisani  predlagač  i protivnici  predlagača  kao suvlasnici  to  je  sud  shodno odredbama  člana  37. i 38. Zakona o stvarnim pravima ("Sl. novine FBiH", br. 66/2013, 100/2013 i 32/2019 - odluka US- u daljem tekstu: ZSP), kojim  je  propisano da  je  moguća dioba samo suvlasništva, ne i suposjeda, jer dioba suvlasništva predstavlja fizičku diobu nepokretnosti na način da svaki od suvlasnika postaje isključivi vlasnik tačno određenog dijela nepokretnosti, dok dioba suposjeda kao faktičkog stanja nije moguća odlučio  kao u izreci  rješenja  .  

                                                                                          Sudija  

                                                                                    Seka  Bradarić  
        Pouka o pravnom lijeku:  Protiv ovog Rješenja  može se izjaviti žalba Kantonalnom sudu u Zenici  u roku   od 15 dana od dana    prijema, putem ovog suda u 6 istovjetnih primjeraka. 
